VENDIM
Nr. 58, daté 17.9.2024

NE EMER TE REPUBLIKES SE SHQIPERISE

Gjykata Kushtetuese e Republikés sé Shqipérisé, e pérbéré nga:

Holta Zagaj kryetare;
Marsida Xhaferllari  anétare;
Fiona Papajorgji anétare;
Sonila Bejtja anétare;
Sandér Beci, anétat;
1lir Toska anétat;
Genti Ibrahimi anétat;
Marjana Semini anétare;
Elsa Toska anétare,

me sekretare Belma Lleshi, mé daté 17.9.2024 mori né shqyrtim né seancé plenare mbi bazé té
dokumenteve ¢éshtjen nr. 11 (A) 2024 té€ Regjistrit Themeltar, qé u pérket:

KERKUESE: ALIDA GAZIDEDJA

SUBJEKT I INTERESUAR: LEONARD TOCI

OBJEKTTI: Shfuqizimi i vendimit nr. 9/5, daté 26.7.2023 t€ Kolegjit Civil t€ Gjykatés s¢ Larté,
sii papajtueshém me Kushtetutén e Republikés sé Shqipérisé.

Konstatimi i shkeljes sé afatit té arsyeshém nga Gjykata e Larté né gjykimin e ¢éshtjes civile nr.
21001-00016-00-2017, daté regjistrimi 4.1.2017.

Konstatimi i shkeljes sé afatit té arsyeshém nga Gjykata e Larté né gjykimin e ¢éshtjes nr. 9/5
akti, daté 18.9.2020 me objekt: “Konstatimin e shkeljes s¢ afatit 1¢ arsyeshém dbe pérshpejtimin e procedurés
S€ giykimit nga kolegii tetér i Gpykatés sé Larté ety.” né Gjykatén e Larté.

Konstatimi i shkeljes sé aksesit né njé gjykaté té€ caktuar me ligj.

Pas konstatimit té shkeljeve ve¢mas dhe sé bashku, caktimi i njé shpérblimi té drejté né referim
té vendimit t€ Gjykatés Evropiane pér t€ Drejtat e Njeriut Olivzer: dhe #¢ tieré kundeér Italisé, daté
25.2.2016.

Detyrimi 1 Késhillit té Ministrave pér té siguruar ekzekutimin e vendimit t€ dhéné me anén e
organeve pérkatése t€ administratés shtetérore ose, nése shihet e nevojshme nga Gjykata
Kushtetuese, caktimi i organit t€ ngarkuar me zbatimin e vendimit, si dhe ményrén e ekzekutimit,
duke caktuar afate konkrete, ményrén dhe procedurén pérkatése té€ ekzekutimit.

BAZA LIGJORE: Nenet 42, pika 2, 131, pika 1, shkronja “f” dhe 134, pikat 1, shkronja “i”
dhe 2, té€ Kushtetutés sé Republikés sé Shqipérisé (Kushtetuta); nenet 6, pika 1 dhe 13 té Konventés
Evropiane pér t€ Drejtat e Njetiut (KEDNJ); nenet 399/1-399/12, 474 dhe 475 t¢ Kodit té
Procedurés Civile (KPC); ligji nr. 8577, daté 10.2.2000 “Pér organizimin dhe funksionimin e
Gijykatés Kushtetuese”, i ndryshuar (ligi nr. 8577/2000); ligji nr. 98/2016, “Pér organizimin e
pushtetit gjyqésor né Republikén e Shqipéris€”.

GJYKATA KUSHTETUESE,

pasi dégjoi relatoren e ¢éshtjes Elsa Toska, mori né shqyrtim parashtrimet me shkrim té
kérkueses, e cila ka kérkuar pranimin e kérkesés, konstatoi mungesén e prapésimeve me shkrim té
subjektit t€ interesuar, si dhe diskutoi ¢éshtjen né térési,

VEREN:
I
Rrethanat e ¢éshtjes



1. Kérkuesja dhe shtetasi Leonard Tog¢i kané lidhur martesé mé daté 4.7.2000, gjaté sé cilés, mé
daté 15.1.2005, ka ardhur né jeté fémija 1 tyre Brooklyn Toci. Mé daté 4.11.2010, Leonard Togi i
éshté drejtuar Gjykatés sé Rrethit Gjyqgésor Tirané me kérkesépadi pér zgjidhjen e martesés, 1énien
e fémijés pér rritje dhe edukim kérkueses, caktimin e detyrimit té tij ushgimor né masén 10.000
leké né muaj, si dhe pércaktimin e ményrés sé takimit t€ tij me t€ birin dy heré né muaj, gjaté
pushimeve té verés e festave t€ fundvitit.

2. Me vendimin nr. 1982, daté 2.3.2012, Gjykata e Rrethit Gjyqésor Tirané ka vendosur
pranimin e padisé€, zgjidhjen e martesés midis Leonard Togit dhe kérkueses, mbajtjen nga kjo e
fundit té mbiemrit qé ka pasur pérpara martesés, lénien e fémijés Brooklyn Toci pér rritje dhe
edukim Leonard Togit, detyrimin e kérkueses té paguajé detyrimin ushgimor né favor té fémijés
sé¢ saj Brooklyn Toci né masén 20.000 leké né muaj, pércaktimin e sé drejtés sé kérkueses pér té
takuar dhe mbajtur fémijén ¢do té shtuné nga ora 17:00 deri né orén 12:00 té dités sé diel, si dhe
pér periudhén e pushimeve verore 16-31 gusht té ¢do viti.

3. Ndaj vendimit té gjykatés sé rrethit kérkuesja ka ushtruar ankim, duke pretenduar, ndér té
tjera, se me vendim té gjykatés sé Bolzanos, Itali éshté vendosur zgjidhja e martesés dhe e pasojave
té saj; 1€nia e fémijés Brooklyn Toci né kujdesin e saj; njohja e sé drejtés sé Leonard Togit té takohet
disa heré me té€ birin; detyrimi i ish-bashkéshortit pér t€ paguar kontributin pér mbajtjen e fémijés.
Ky vendim ka marré formé té preré pérpara se Gjykata e Rrethit Gjyqésor Tirané té jepte vendimin
e saj. Po sipas kérkueses, kjo gjykaté ka disponuar tej objektit té padisé, pasi Leonard Togi kishte
kérkuar qé fémija t’1 lihej asaj pér rritje dhe edukim. Po késhtu, gjykata e ka detyruar té paguajé
detyrimin ushqgimor, kur gjaté gjykimit éshté provuar se ishte ajo q¢é e mbante fémijén.

4. Me vendimin nr. 1570, daté 3.7.2013, Gjykata e Apelit Tirané ka vendosur lénien né fuqi té
vendimit té gjykatés sé rrethit pér sa i pérket zgjidhjes sé martesés, si dhe prishjen e tij dhe kthimin
e ¢éshtjes pér rigiykim né Gjykatén e Rrethit Gjyqgésor Tirané pér sa i pérket rregullimit té pasojave
pér fémijén Brooklyn Togi.

5. Pér rekursin e ushtruar nga kérkuesja, me vendimin nr. 97, daté 23.3.2016, Kolegji Civil i
Gjykatés sé Larté ka vendosur prishjen e vendimit t€ Gjykatés sé Apelit Tirané dhe dérgimin e
¢éshtjes pér rigjykim né até gjykaté, me tjetér trup gjykues, duke arsyetuar, ndér t€ tjera, se gjykata
e apelit nuk e kishte marré né konsideraté ekzistencén e vendimit civil t€ gjykatés italiane, me té
cilin ishte disponuar mé paré pér té njéjtat kérkime si né ¢éshtjen e gjykuar.

0. Né rigjykim, me vendimin nr. 2083, daté 17.10.2016, Gjykata e Apelit Tirané ka vendosur
lénien né fuqi t€ vendimit nr. 1982, daté 2.3.2012 té€ Gjykatés sé Rrethit Gjyqésor Tirané, duke e
gjetur até t€ drejté e t€ bazuar né ligj.

7. Kundér vendimit té sipérpérmendur té Gjykatés sé Apelit Tirané kérkuesja ka ushtruar rekurs
mé daté 16.11.2016, 1 cili éshté regjistruar né Gjykatén e Larté mé daté 4.1.2017 me nr. 21001-
00016-00-2017, ndérsa shtetasi Leonard Togi ka paraqitur kundérrekurs.

8. Gjaté kohés qé rekursi ishte né pritje té shqyrtohej nga Gjykata e Larté, mé daté 2.9.2020
kérkuesja 1 éshté drejtuar késaj gjykate me kérkesé pér konstatimin e shkeljes sé afatit té arsyeshém
e pérshpejtimin e procedurés sé gjykimit, nga kolegji tjetér 1 Gjykatés sé Larté, té ¢éshtjes sé
regjistruar mé daté 4.1.2017, si dhe urdhérimin e Kolegjit Civil té¢ Gjykatés sé Larté té procedonte
brenda njé afati té arsyeshém pér shqyrtimin e saj. Kjo kérkesé 1 éshté kthyer kérkueses pa veprim
me shkresén nr. 1920/1, daté 9.9.2020, té kancelarit t€¢ Gjykatés sé¢ Larté, me argumentin se, sipas
nenit 474 té¢ KPC-sé, ajo duhej nénshkruar nga pérfagésuesi ligjor i saj.

9. Mé daté 18.9.2020, kérkuesja 1 éshté drejtuar sérish Gijykatés sé Larté me kérkesé pér
konstatimin e shkeljes sé afatit t€ arsyeshém dhe pérshpejtimin e procedurés sé gjykimit té ¢éshtjes,
té€ nénshkruar prej saj dhe mbrojtésit té saj.

10. Me vendimin nr. 9/5, daté 26.7.2023, Kolegji Civil i Gjykatés sé Larté ka vendosur pushimin
e gjykimit té ¢éshtjes, pér shkak se Kolegji tjetér Civil 1 késaj gjykate, i cili kishte né shqyrtim
¢éshtjen nr. 21001-00016-00-2017 té Regjistrit Themeltar, kishte caktuar datén 20.9.2023 pér
shqyrtimin e saj né dhomén e késhillimit.

11. Né lidhje me themelin e ¢éshtjes, me vendimin nr. 00-2023-3458 (512), daté 20.9.2023,
Kolegji Civil i Gjykatés sé Larté ka vendosur prishjen e vendimit nr. 2083, daté 17.10.2016 té



Gjykatés sé Apelit Tirané dhe dérgimin e ¢éshtjes pér rishqyrtim né Gjykatén e Apelit té
Juridiksionit té Pérgjithshém Tirané, me tjetér trup gjykues.

12. Mé daté 13.3.2024, kérkuesja i éshté drejtuar Gjykatés Kushtetuese (Gjykata) me ankim
kushtetues individual, i cili, pas plotésimit, sipas parashikimeve t€ nenit 27 t€ ligjit nr. 8577/2000,
éshté regjistruar mé daté 4.4.2024. Kolegji i Gjykatés mé daté 24.5.2024 ka vendosur kalimin e
¢éshtjes pér shqyrtim né seancé plenare mbi bazé t€ dokumenteve. Mé daté 17.9.2024, Mbledhja
e Gjyqtaréve ka vendosur rrézimin e kérkesés sé njé gjyqtari kushtetues pér heqgjen doré nga
shqyrtimi i ¢éshtjes.

IT
Pretendimet né Gjykatén Kushtetuese

13. Kérkuesja, né ményré té pérmbledhur, ka pretenduar se i éshté cenuar e drejta
pér proces té rregullt ligjor né drejtim té:

13.1 8¢ drejtés pér giykim brenda njé afati té arsyeshém, pasi:

13.1.1 Rekursi éshté shqyrtuar nga Gjykata e Larté pas 6 vjetésh, 8 muajsh e 17
ditésh nga data e regjistrimit té tij, né shkelje té nenit 399/2, shkronja “b”, té KPC-
s€.

13.1.2 Kérkesa pér konstatimin e shkeljes sé afatit té arsyeshém dhe pérshpejtimin
e procedurés sé gjykimit éshté shqyrtuar nga Gjykata e Larté pas 2 vjetésh, 10 muajsh
e 25 ditésh nga data e paraqitjes sé€ saj, né shkelje té nenit 399/7, pika 2, t& KPC-sé,
qé€ parashikon afatin 45-ditor pér shqyrtimin e saj.

13.1.3 Pér ¢éshtjen me objekt zgjidhjen e martesés nuk ka ende njé vendim
pérfundimtar nga gjykatat e zakonshme, ndonése kané kaluar péraférsisht 13 vijet e
4 muaj nga paraqitja e kérkesépadisé. I biri, i mitur gjaté gjykimit e tashmé madhor,
ka géndruar dhe vijon té gqéndrojé me té né Itali. Pavarésisht kérkesave té saj pér
shqyrtimin e rekursit dhe konstatimin e shkeljes sé afatit té arsyeshém e pérshpejtimin
e gjykimit té tij, Gjykata e Larté e ka shtyré disa heré shqyrtimin e tyre. Né
kohézgjatjen e afatit té arsyeshém té gjykimit nuk kané ndikuar asnjé prej rrethanave
té parashikuara né nenin 399/2 té KPC-sé dhe argumentet ¢ Gjykatés sé Larté né
lidhje me reformén né drejtési ose procesin e rivlerésimit kalimtar té gjyqtaréve dhe
prokuroréve nuk pérbéjné shkaqe justifikuese pér tejkalimin e afatit té arsyeshém pér
gjykimin e ¢éshtjes.

13.2 8¢ drejtés sé aksesit, pér shkak té kthimit pa veprime nga kancelari 1 Gjykatés
sé Larté té kérkesés sé saj pér pérshpejtimin e procedurave drejtuar késaj gjykate mé
daté 2.9.2020. Neni 57 i ligjit nr. 49/2012, daté 3.5.2012, “Pér organizimin dhe
funksionimin e gjykatave administrative dhe gjykimin e mosmarréveshjeve
administrative”, té ndryshuar parashikon se né rastet kur rekursi nuk plotéson kushtet
e parashikuara né pikén 1 té kétij neni, gjyqtari me vendim njofton palén qé té ndreqé
té metat e tij brenda 7 ditéve. N€ rastin e saj nuk ka pasur njé vendim té tillé nga njé
gjyqtar. Edhe sipas nenit 154/a, paragrafi i treté, t& KPC-sé, kthimi i kérkesés pa
veprime béhet nga gjyqtari i vetém. Pér mé tepér, sipas pércaktimeve té nenit 399/5
té KPC-sé, kérkesa mund té béhet nga veté kérkuesi dhe prokura éshté e nevojshme
vetém nése kérkesa béhet nga avokati.

13.3 Parimit té gjykimit nga njé gjykaté¢ e paanshme, pasi, né kundérshtim me nenin
399/6 té KPC-sé, i cili parashikon se kérkesa pér konstatimin e shkeljes dhe
pérshpejtimin e procedurave drejtuar Gjykatés sé Larté shqyrtohet nga njé kolegj
tjetér i késaj gjykate, gjyqtari 1 Gjykatés sé Larté E.P. ka qené njékohésisht pjesé e
trupit gjykues qé ka shqyrtuar kérkesén e saj pér konstatimin e shkeljes sé afatit té
arsyeshém e pérshpejtimin e procedurave té gjykimit dhe e trupit gjykues qé ka
shqyrtuar rekursin e saj pér ¢éshtjen e themelit.



13.4 Parimit t¢ gjykimit nga njé gjykaté e caktuar me ligji, pasi né dhénien e vendimit nr.
9/5, daté 26.7.2023, Gjykata e Larté ka béré interpretim té ligjit, duke marré njé rol
qé nuk i ishte kérkuar. Asaj i ishte kérkuar zbatimi i nenit 399/7, pika 2, t&é KPC-sé
dhe nése gjaté shqyrtimit té ¢éshtjes ajo ka véné né diskutim ¢éshtje té ligjit, referuar
nenit 473/a té KPC-sé duhet té kishte njoftuar palét nése donte té njésonte ose
ndryshonte praktikén gjyqésore, duke vepruar né pérputhje me detyrimet e lindura
nga ky nen dhe nenet 481 e vijues té KPC-sé.

13.5 Standardit té¢ arsyetimit t¢ vendimit gjyqésor, pasi:

13.5.1 Né vendimin nr. 9/5, daté 26.7.2023, Gjykata ¢ Larté ka referuar kérkesé té
regjistruar me tjetér numér dhe tjetér daté. Po késhtu, ajo ka arsyetuar se rekursi i saj
éshté regjistruar né vitin 2012 dhe se ¢éshtja gjykohet me 5 gjyqtaré té saj, ndérkohé
qé rekursi éshté regjistruar né vitin 2017 dhe éshté ¢éshtje qé gjykohet me 3 gjyqtaré.
Gjykata e Larté i éshté referuar kérkueses né vendim si palé paditése, ndérkohé qé
ajo ka qené e paditur né gjykim. Kjo gjykaté ka arsyetuar se kérkuesja ka paraqitur
kérkesé pér pérshpejtim mé daté 13.7.2021, ndérkohé qé ajo nuk ka paraqitur kérkesé
té tillé, por kérkesé pér konstatimin e shkeljes sé afatit té arsyeshém dhe
pérshpejtimin e gjykimit nga Gjykata e Larté té rekursit té saj té datés 4.1.2017.
Gjykata e Larté ka gabuar kur ka arsyetuar se ¢éshtja e themelit éshté marré né
shqyrtim, pasi né momentin e dhénies nga kjo gjykaté té vendimit nr. 9/5, daté
26.7.2023 nuk ka pasur vendimmarrje té saj pér themelin e ¢éshtjes dhe njé vendim
1 tillé éshté marré mé daté 20.9.2023.

13.5.2 Pér kérkesén e saj pér konstatimin e shkeljes sé afatit té arsyeshém dhe
pérshpejtimin e procedurave Gjykata e Larté ka vendosur pushimin e gjykimit né
zbatim té€ nenit 399/7, pika 3, té KPC-sé, ndérkohé qé nuk ka vepruar brenda afatit
30-ditor qé pércakton kjo dispozité dhe nuk ka dhéné asnjé argument pér shkeljen e
afatit 45-ditor té parashikuar nga neni 399/7, pika 2, i KPC-sé.

13.5.3 Ndérsa referon né garancité e nenit 6 té KEDN]J-sé pér gjykimin brenda njé
afati té arsyeshém, né vendimin nr. 9/5, daté 26.7.2023 Gjykata e Larté ka 1éné pa
pérgjigje nése ajo veté e ka zbatuar até. Né vendim ajo ka pérdorur shprehjet “kosto”,
“afate”, “véshtirési”, “proporcionalitet” e “padyshim”, pa treguar asnjé metodologji
té zbatueshme se ¢faré do té thoté “tejzgjatje e afateve” ose “pamundési objektive”.

13.5.4 Né vendimin pér vlerésimin e rekursit Gjykata e Larté nuk ka parashtruar
asnjé argument né lidhje me shkeljen prej saj té nenit 399/2, pika 1, shkronja “b”, té
KPC-sé.

13.6 Sipas shpalljes né faqen zyrtare té Gjykatés sé Larté, gjyqtari E.P. i késaj
gjykate, i cili ka qené pjesé e trupit gjykues qé ka shqyrtuar kérkesén e saj pér
konstatimin e shkeljes sé afatit té arsyeshém e pérshpejtimin e procedurave, né té
njéjtén daté e oré me shqyrtimin e kérkesés sé saj ka shqyrtuar njé tjetér kérkesé té
ngjashme, ¢ka bén té paqarté se si i njéjti gjyqtar mund té marré pjesé né dy seanca
gjyqésore njékohésisht.

13.7 8¢ drejtés pér démshpérblim, si rrjedhojé e shkeljes sé té drejtés pér gjykim brenda
njé afati té arsyeshém.

14. Subjekti i interesuar, L.eonard Toci, nuk ka paraqitur prapésime me shkrim,
megjithése éshté njoftuar rregullisht nga Gjykata népérmjet njoftimit me shpallje.

III
Vlerésimi i Gjykatés Kushtetuese

A. Pér legiitimimin e kérkueses

15. Céshtja e legjitimimit (focus standi) éshté njé ndér aspektet kryesore qé lidhet me nisjen e njé
procesi kushtetues. Sipas neneve 131, pika 1, shkronja “f” dhe 134, pikat 1, shkronja “1” dhe 2, té
Kushtetutés, si dhe nenit 71 té ligjit nr. 8577/2000, ¢do individ, person fizik ose juridik, subjekt i



s¢ drejtés private dhe publike, mund té véré né lévizje Gjykatén pér gjykimin pérfundimtar té
ankesave kundér ¢do akti té pushtetit publik ose vendimi gjyqésor qé cenon té drejtat dhe lirité
themelore té garantuara né Kushtetuté. Ankimi kushtetues individual, né ¢do rast, duhet té
plotésojé kriteret kumulative t€ nenit 71/a té ligjit nr. 8577/2000, gé lidhen me shterimin e mjeteve
juridike efektive, afatin e paraqitjes sé kérkesés, pasojat negative t€ pésuara né ményré té
drejtpérdrejté e reale dhe mundésiné pér rivendosjen e sé drejtés sé shkelur.

16. Gjykata véren se kérkuesja, si individ, legjitimohet ratione personae, bazuar né nenet 131, pika
1, shkronja “t” dhe 134, pika 1, shkronja “1”, t¢ Kushtetutés, pasi ka qené palé né procesin gjyqésor
ndaj té cilit ka ngritur pretendime né kété Gjykaté dhe ka interes t€ drejtpérdrejté né ¢éshtjen e
parashtruar.

17. Njé kriter tjetér Eshté shterimi i myjeteve juridike efektive, sipas neneve 131, pika 1, shkronja “f”
dhe 134, pika 1, shkronja “i”, té Kushtetutés, si dhe nenit 71/a, pika 1, shkronja “a”, té ligjit nr.
8577/2000. Shterimi i mjeteve pérbén parakusht qé duhet pérmbushur nga kérkuesi, i cili pérpara
se t'1 drejtohet Gjykatés duhet t€ vértetojé se i ka pérdorur té gjitha mjetet juridike té njohura nga
ligji dhe té mjaftueshme pér té rivendosur té drejtat e shkelura. Mjetet juridike shterojné kur, né
varési té rrethanave té ¢éshtjes, rregullat procedurale nuk parashikojné mjete té tjera ankimi. Né
jurisprudencén e saj Gjykata ka theksuar se béhet fjalé pér shterimin e mjeteve juridike efekzive, né
kuptimin e shterimit té atyre mjeteve g€ jané té afta pér té rivendosur t€ drejtén qé pretendohet se
éshté shkelur (shib vendimet nr. 11, daté 28.2.2024; nr. 44, daté 26.9.2023; nr. 33, daté 1.11.2021 #
Gjykatés Kushtetuese).

18. Sipas Gijykatés, si rregull, pér sa i pérket cenimit té sé drejtés pér proces té rregullt pér shkak
t€ tejzgjatjes ose zvarritjes s€ procedurave, mjeti efektiv pér konstatimin e cenimit dhe
pérshpejtimin e procedurave 1 pérket gjyqésorit té zakonshém, ndérkohé qé ajo investohet vetém
pér riparimin e shkeljeve té kryera nga ato gjykata, né rast se ato nuk jané né gjendje té korrigjojné
dhe riparojné shkeljen e sé drejtés pér proces té rregullt, pra né rast se provohet se mjeti juridik
nuk ka gené efektiv. N¢é kété drejtim, veté individi duhet té tregojé kujdesin e duhur, duke pérdorur
né kohén e duhur mjetin juridik parandalues/pérshpejtues, konkretisht kérkesén pér konstatimin
e shkeljes dhe pérshpejtimin e procedurave (shzh vendimet nr. 43, daté 4.6.2024; nr. 11, daté 28.2.2024
té Gyykatés Kushtetuese).

19. Né rastin konkret Gjykata véren se kérkuesja 1 éshté drejtuar Gjykatés me ankim kushtetues
individual, pasi ka paraqitur mé patré kérkesé né Gjykatén e Larté, né zbatim t€ neneve 399/5 -
399/6 t€¢ KPC-sé, pér konstatimin e shkeljes sé€ afatit t€ arsyeshém dhe pérshpejtimin e shqyrtimit
té rekursit té regjistruar né até gjykaté, kérkesé pér té cilén gjykimi éshté pushuar nga Kolegji Civil
i asaj gjykate me vendimin nr. 9/5, daté 26.7.2023. Né ankimin kushtetues individual kérkuesja ka
pretenduar cenimin e sé drejtés pér gjykim brenda njé afati té arsyeshém pér sa 1 pérket: (i)
kohézgjatjes sé¢ shqyrtimit nga Gjykata e Larté t€ rekursit té paraqitur prej saj; (i) kohézgjatjes sé
shqyrtimit nga kjo gjykaté té kérkesés s¢ saj pér konstatimin e shkeljes s¢ afatit té arsyeshém e
pérshpejtimit t€ procedurés sé gjykimit té rekursit; (iif) kohézgjatjes sé procesit gjygésor né térési.
Kérkuesja ka pretenduar, gjithashtu, edhe mungesén e efektivitetit té€ mjeteve té reja juridike té
parashikuara nga KPC-ja, me argumentin se ky mekanizém nuk jep mundésiné e konstatimit té
shkeljeve né rastet e tejzgjatjes sé procedurave dhe até t€ shpérblimit té démit pér kété shkak.

20. Gijykata ka theksuar se neni 13 i KEDN]J-sé i lejon njé shteti t€ zgjedhé midis njé mjeti
“parandalues ose pérshpejtues”, i projektuar pér té pérshpejtuar procedurat né ményré qé té
parandalojé qé ato té tejzgjasin dhe njé mjeti “riparues, kompensues ose monetar’” qé parashikon
korrigjimin ex post facto pér vonesat qé kané ndodhur tashmé, qofté nése procedura éshté ende né
shqyrtim apo nuk ka pérfunduar ende. Ligjvénési ka béré njé parashikim pér njé zgjidhje
pérshpejtuese/parandaluese dhe kompensuese né nenet 399/1 e vijues té KPC-sé, efikasiteti i
pérgjithshém 1 sé cilés, né kuptim té€ nenit 13 t&¢ KEDN]J-sé, éshté vlerésuar edhe nga Gjykata
Evropiane pér té Drejtat e Njeriut, duke arritur né pérfundimin se zgjidhja pér pérshpejtimin e
procedurave dhe ofrimin e kompensimit éshté efikase, pasi mund té parandalojé vijimésiné e
shkeljes sé pretenduar té sé drejtés sé individit qé ¢éshtja e tij té dégjohet pa vonesa té tepérta, si



dhe té garantojé korrigjimin e duhur pér shkeljet q¢ kané ndodhur (shib vendimet nr. 11, daté
28.2.2024; nr. 44, daté 26.9.2023 té Gyykatés Kushtetuese).

21. Duke iu rikthyer rastit né shqyrtim, Gjykata véren se fillimisht mé daté 2.9.2020 e mé pas
mé daté 18.9.2020 kérkuesja i éshté drejtuar Gjykatés sé Larté me kérkesé pér konstatimin e
shkeljes sé afatit t€ arsyeshém dhe pérshpejtimin e procedurave té gjykimit té rekursit té saj. Po
késhtu, sipas informacionit t€ véné né dispozicion nga kérkuesja, Gjykata konstaton se mé daté
25.10.2021, pérmes faqes sé saj zyrtare, Gjykata e Larté ka njoftuar pér shqyrtimin e kérkesés sé
kérkueses pér konstatimin e shkeljes sé afatit té arsyeshém t€ shqyrtimit té rekursit fillimisht mé
daté 3.11.2021. Po né kété daté ajo ka njoftuar shtyrjen e shqyrtimit té ¢éshtjes pér njé daté tjetér,
ndérsa mé daté 12.7.2023 ka njoftuar pér shqyrtimin e saj mé daté 26.7.2023, daté kur dhe ka
vendosur pushimin e gjykimit, me arsyetimin se kishte caktuar datén 20.9.2023 pér shqyrtimin e
rekursit né dhomén e késhillimit.

22. Gjykata vleréson se, né pérputhje me standardet kushtetuese dhe parashikimet ligjore,
kérkuesja ka pérdorur mjetet juridike né dispozicion t€ saj pér pérshpejtimin e gjykimit né Gjykatén
e Larté, pérmes paraqitjes sé kérkesés pér konstatimin e shkeljes sé afatit té arsyeshém dhe
pérshpejtimin e procedurave té gjykimit té rekursit t€ saj. Né lidhje me kété kérkesé, e cila nuk
rezulton té keté qené formale, Kolegji Civil 1 Gjykatés sé Larté ka mbajtur géndrim me vendimin
ar. 9/5, daté 26.7.2023, duke vendosur pushimin e gjykimit. Duke pasur parasysh se vendimi pér
kété kérkesé éshté dhéné nga Gjykata e Larté pas mé shumé se 2 vjetésh e 10 muajsh, faktin se
¢éshtja e themelit éshté kthyer pér shqyrtim né Gjykatén e Apelit té Juridiksionit té Pérgjithshém
Tirané, si dhe standardin kushtetues té garantuar nga neni 13 1 KEDN]J-sé pér shqyrtimin pa
vonesa t€ tepérta t€ ¢éshtjeve t€ késaj natyre dhe garantimin e korrigjimit té tyre pérmes
pérshpejtimit té procedurave ose ofrimit té kompensimit, Gjykata ¢mon se mjetet juridike né
dispozicion té€ kérkueses nuk rezulton té kené qgené efektive pér sa i pérket pérshpejtimit té
procedurave té gjykimit té ¢éshtjes né Gjykatén e Larté. Po késhtu, né kushtet kur kérkuesja ka
ezauruar mjetin juridik né dispozicion té saj pér pérshpejtimin e gjykimit té rekursit dhe né lidhje
me té Gjykata e Larté ka vendosur pushimin e gjykimit, Gjykata vleréson se ajo nuk ka mé mjete
juridike efektive né dispozicion pér mbrojtjen e té drejtave té saj kushtetuese pérveg paragitjes sé
ankimit kushtetues individual.

23. Pér sa i pérket legjitimimit ratione temporis, Gjykata konstaton se, sipas shkresés nr. 5928/1
prot., daté 20.11.2023 té kancelarit té Gjykatés sé Larté, vendimi 1 késaj gjykate pér pushimin e
gjykimit té ¢éshtjes sé kérkueses pér konstatimin e shkeljes sé afatit té arsyeshém dhe pérshpejtimin
e procedurave éshté depozituar i arsyetuar né sekretariné gjyqésore té Gjykatés sé Larté mé daté
16.11.2023 dhe i éshté komunikuar kérkueses mé daté 21.11.2023, ndérsa ankimi kushtetues
individual éshté paragitur mé daté 13.3.2024. Né kéto rrethana, Gjykata vleréson se kérkuesja
legjitimohet edhe ratione temporis, pasi shkelja e pretenduar éshté vazhduese dhe ankimi kushtetues
individual, pas shterimit té€ mjetit juridik né dispozicion, éshté paraqgitur brenda afatit ligjor 4-mujor
t€ parashikuar nga neni 71/a, pika 1, shkronja “b”, i ligjit nr. 8577/2000.

24. Pér sa 1 takon legjitimimit ratione materiae, kérkuesja ka pretenduar cenimin e sé drejtés pér
proces té rregullt ligjor né drejtim té sé drejtés pér gjykim brenda afatit t€ arsyeshém, sé drejtés sé
aksesit, parimit té gjykimit nga njé gjykaté e paanshme, standardit t€ arsyetimit té€ vendimit, si dhe
s¢ drejtés pér démshpérblim. Pér sa i takon késaj t€ fundit, Gjykata thekson se e drejta pér
démshpérblim i lind kérkueses pas konstatimit té shkeljes dhe ajo duhet ta ushtrojé até prané
gjykatave t€ juridiksionit té zakonshém. Né kéto kushte, Gjykata nuk mund té€ marré né shqyrtim
kété pretendim t€ saj, ndaj ¢mon se né lidhje me té kérkuesja nuk legjitimohet ratione materiae. Pér
sa u pérket pretendimeve té tjera, Gjykata vleréson se prima facie ato pérfshihen né juridiksionin e
saj.

25. Né kérkesén drejtuar Gjykatés kérkuesja ka pretenduar cenimin e sé drejtés sé aksesit si
rrjedhojé e veprimeve t€ kancelarit t€ Gjykaté sé Larté pér kthimin pa veprim té kérkesés sé€ saj té
paré drejtuar Gjykatés sé Larté pér konstatimin e shkeljes nga kjo gjykaté té afatit t€ arsyeshém té
gjykimit dhe pérshpejtimin e shqyrtimit té rekursit té saj.



26. Né jurisprudencén e saj Gjykata ka theksuar se kthimi pa veprim i kérkesave drejtuar
Gjykatés sé Laré pér konstatimin e shkeljes s¢ afatit té arsyeshém dhe pérshpejtimin e gjykimit nga
kancelari 1 késaj gjykate bazuar né dispozitat qé pércaktojné nénshkrimin nga avokati té rekursit,
pérbén formalizém té tepruar dhe kthen njé rregull garantues procedural né njé mjet pengues té
aksesit né Gjykatén e Larté. Po sipas Gjykatés, veprimet ose mosveprimet e parregullta té
administratés gjygésore nuk duhet t'i ngarkohen individit, i cili nuk mund té jeté pérgjegjés pér
mbarévajtjen e punés sé saj (administratés). Gjykata e Larté ka detyrimin té sillet né até ményré qé
kérkesa pér pérshpejtim t€ mos humbasé géllimin e veté dhe individit t€ mos i cenohet né thelb e
drejta pér mjet juridik efektiv (shih vendimet nr. 37, daté 5.11.2021; nr. 33, daté¢ 1.11.2021 t¢ Gyykatés
Kushtetuese).

27. Né rastin konkret, Gjykata konstaton se pas kthimit pa veprim nga kancelari i Gjykatés sé
Larté té kérkesés sé¢ datés 2.9.2020, kérkuesja e ka paraqitur sérish até mé daté 18.9.2020, té
nénshkruar tashmé nga pérfaqésuesi i saj ligjor dhe pas shqyrtimit t€ saj, me vendimin nr. 9/5, daté
26.7.2023, Gjykata e Larté ka vendosur pushimin e gjykimit. Né kété aspekt, Gjykata vleréson se
veprimet e kancelarit nuk rezulton té kené qené njé faktor shtesé qé ka ndikuar né vonesat e
shkaktuara né shqyrtimin e kérkesés sé¢ kérkueses pér konstatimin e shkeljes sé afatit té arsyeshém
dhe pérshpejtimin e procedurave. Nga ana tjetér, né kushtet kur né lidhje me kété kérkesé Gjykata
e Larté ka mbajtur géndrim me vendimin nr. 9/5, daté 26.7.2023, Gjykata ¢mon se kérkuesja e ka
realizuar té drejtén e saj té aksesit né kété gjykaté, ndaj vleréson se pretendimet e saj pér cenimin
e késaj té drejte nuk jané t€ argumentuara né kéndvéshtrimin kushtetues.

28. Né ankimin kushtetues individual kérkuesja ka pretenduar, gjithashtu, cenimin e standardit
té arsyetimit t€ vendimit gjyqésor nga Gjykata e Larté, ndér té tjera, edhe si rrjedhojé e gabimeve
né arsyetimin e vendimit nr. 9/5, daté 26.7.2023 té Gjykatés sé Larté.

29. Né jurisprudencén e saj Gjykata ka theksuar se jo ¢do shkelje e bén procesin té parregullt,
né aspektin e cenimit té té drejtave kushtetuese, dhe se ndikim té drejtpérdrejté né njé proces ligjor
kané ato shkelje thelbésore, vértetimi i té cilave do té cenonte té drejtat dhe lirité themelore té
individit (shib vendimet nr. 57, daté 9.11.2023; nr. 71, daté 13.11.2017; nr. 30, daté 19.5.2016 t¢ Gjykatés
Kushtetuese). Né mbéshtetje té késaj jurisprudence, né rastin konkret, Gjykata ¢mon se pakujdesité
e Gjykatés sé Larté né arsyetimin e vendimit nr. 9/5, daté 26.7.2023 nuk jané t€ tilla q¢€ procesi
gjyqésor né térésiné e tij té vlerésohet i parregullt né kéndvéshtrimin kushtetues.

30. Né kérkesén drejtuar Gjykatés kérkuesja ka pretenduar edhe cenimin e sé drejtés pér proces
té rregullt ligjor, si rrjedhojé e shqyrtimit nga gjyqtari E.P., né té€ njéjtén daté dhe oré me ¢éshtjen
e saj, edhe té njé ¢éshtjeje tjetér. Gjykata ¢mon se ky pretendim i kérkueses nuk éshté argumentuar
né aspektin kushtetues né drejtim té té drejtave kushtetuese g€ 1 jané cenuar pér kété shkak.

31. Pér sa i pérket pretendimit pér cenimin e parimit té gjykimit nga njé gjykaté e caktuar me
ligj, Gjykata vleréson se ai ka té béj€, né thelb, me procesin e zhvilluar nga Gjykata e Larté né lidhje
me kérkesén e kérkueses pér konstatimin e shkeljes sé afatit té arsyeshém dhe pérshpejtimin e
shqyrtimit té rekursit té saj.

32. Pér sa mé lart, duke pasur parasysh thelbin e pretendimeve té parashtruara né ankimin
kushtetues individual, Gjykata ¢mon t’i analizojé ato né vijim né drejtim té sé drejtés pér gjykim
brenda njé afati té arsyeshém dhe parimit té gjykimit nga njé gjykaté e paanshme.

B. Peér themelin e pretendimeve

B.1 Pér shqyrtimin e ¢céshtjes brenda njé afati té arsyeshém

33. Kérkuesja ka pretenduar se rekursi i saj éshté shqyrtuar nga Gjykata e Larté pas 6 vjetésh,
8 muajsh e 17 ditésh nga data e regjistrimit té tij, né shkelje té€ nenit 399/2, shkronja “b”, & KPC-
s¢, ndérsa kérkesa pér konstatimin e shkeljes sé afatit t€ arsyeshém dhe pérshpejtimin e procedurés
s€ gjykimit pas 2 vjetésh, 10 muajsh e 25 ditésh nga data e paraqitjes sé saj, né shkelje té nenit 399/7,
pika 2, t&¢ KPC-s€, qé parashikon afatin 45-ditor pér shqyrtimin e saj. Pér ¢éshtjen me objekt
zgjidhjen e martesés nuk ka ende njé zgjidhje pérfundimtare nga gjykatat e zakonshme, ndonése
kané kaluar péraférsisht 13 vjet e 4 muaj nga paragitja e kérkesépadisé. I biri, 1 mitur gjaté gjykimit
e tashmé madhor, ka géndruar dhe vijon té géndrojé me té né Itali. Po sipas kérkueses, né
kohézgjatjen e afatit t€ arsyeshém té€ gjykimit nuk kané ndikuar asnjé prej rrethanave té



parashikuara né nenin 399/2 t€ KPC-sé. Argumentet e Gjykatés sé Larté né lidhje me reformén
né drejtési ose procesin e rivlerésimit kalimtar té gjyqtaréve dhe prokuroréve nuk pérbéjné shkaqe
justifikuese té tejkalimit té afatit té arsyeshém né gjykimin e ¢éshtjes. Kjo gjykaté ka vendosur
pushimin e gjykimit né zbatim t€ nenit 399/7, pika 3, t&¢ KPC-s¢, ndérkohé qé nuk ka vepruar
brenda afatit 30-ditor qé pércakton kjo dispozité dhe nuk ka dhéné asnjé argument pér shkeljen e
afatit 45-ditor té parashikuar nga neni 399/7, pika 2, i KPC-sé. Shprehjet e pérdorura né vendim
nuk shpjegojné se ¢faré do té thoté “tejzgjatje e afateve” ose “pamundési objektive”.

34. Neni 42 1 Kushtetutés parashikon, ndér té tjera, se kushdo pér mbrojtjen e té drejtave, lirive
dhe interesave té tij kushtetues dhe ligjoré ose né rastin e akuzave té ngritura kundér tij, ka té
drejtén e njé gjykimi té drejté dhe publik brenda njé afati t€ arsyeshém. Né jurisprudencén e saj
Gjykata ka vlerésuar se kohézgjatja e gjykimit, normalisht, llogaritet nga momenti i fillimit té
procesit gjyqésor deri né dhénien e vendimit dhe se né kohézgjatjen e pérgjithshme té gjykimit nuk
pérjashtohen vonesat e shkaktuara nga zbatimi i reformés né drejtési, pasi barra e kétyre vonesave
nuk duhet té zhvendoset te palét ndérgjyqése (shib vendimet nr. 27, daté 11.4.2024; nr. 46, daté
3.10.2023; nr. 6, daté 16.2.2023 té Gjykatés Kushtetuese).

35. Né rastin konkret Gjykata konstaton se thelbi i mosmarréveshjes qé po gjykohet nga gjykatat
e juridiksionit té zakonshém lidhet me rregullimin e pasojave si rrjedhojé e zgjidhjes sé martesés
mes kérkueses dhe ish-bashkéshortit té saj, konkretisht pér sa u pérket detyrimeve prindérore né
lidhje me fémijén Brooklyn Tog¢i. Ky proces éshté iniciuar nga ish-bashkéshorti i kérkueses né
fund té vitit 2010, ndérkohé qé fémija ka mbushur moshén madhore né janar té vitit 2023. Rekursi
1 kérkueses kundér vendimit té Gjykatés sé Apelit Tirané, pérmes té cilit éshté 1éné né fuqi vendimi
1 Gjykatés sé Rrethit Gjyqésor Tirané, i cili zgjidhte martesén duke i 1éné fémijén pér rritje dhe
edukim ish-bashkéshortit té saj, éshté regjistruar né Gjykatén e Larté mé daté 4.1.2017. Mé daté
2.9.2020 kérkuesja i éshté drejtuar Gjykatés sé Larté me kérkesé pér konstatimin e shkeljes sé afatit
té arsyeshém dhe pérshpejtimin e procedurave, e cila i éshté kthyer administrativisht nga kancelari
1 késaj gjykate, pér shkak t€ mosnénshkrimit té saj nga avokati. Né vijim, kérkuesja e ka riparaqitur
kété kérkesé mé daté 18.9.2020, té nénshkruar tashmé nga pérfaqésuesi ligjor i saj. Me vendimin
ar. 9/5, daté 26.7.2023, Kolegji Civil i Gjykatés sé Larté ka vendosur pushimin e gjykimit, pér
shkak se Kolegji tjetér Civil 1 késaj gjykate, i cili kishte né shqyrtim rekursin e kérkueses, kishte
caktuar datén 20.9.2023 pér shqyrtimin e tij né dhomén e késhillimit. Né pérfundim té shqyrtimit
té rekursit, me vendimin nr. 00-2023-3458 (512), daté 20.9.2023, Kolegji Civil i Gjykatés s¢ Larté
ka vendosur prishjen e vendimit nr. 2083, daté 17.10.2016, t€ Gjykatés sé Apelit Tirané dhe
dérgimin e ¢éshtjes pér rishqyrtim né Gjykatén e Apelit té Juridiksionit té Pérgjithshém Tirané, me
fjetér trup gjykues. Sipas shkresés nr. 16207/1 prot., daté 12.9.2024, t¢ Gjykatés sé Apelit t&
Juridiksionit té Pérgjithshém Tirané, ¢éshtja éshté shortuar mé daté 31.10.2023 dhe seanca
gjyqésore pér shqyrtimin e saj €shté caktuar mé daté 30.9.2024.

36. Lidhur me afatet e gjykimit t€ mosmarréveshjes civile, KPC-ja, me ndryshimet e vitit 2017,
né grupin e rregullave pér mjetet e ankimit pér konstatimin e shkeljeve té gjykimit brenda afatit té
arsyeshém ka pércaktuar afatin 2-vjecar pér pérfundimin e gjykimit civil né Gjykatén e Larté (neni
399/2, pika 1, shkronja “b”, i KPC-s€). Kjo nénkupton se, formalisht, gjykimi i rekursit né
Gjykatén e Larté, i cili ka zgjatur mbi 6 vjet e 8 muaj, ka tejkaluar afatin e pércaktuar ligjor.

37. Né kété drejtim, Gjykata ka konstatuar tashmé se gjaté gjykimit té ¢éshtjeve qé lidhen me
kohézgjatjen e paarsyeshme té afatit, vonesa né gjykim éshté pasojé e ngarkesés sé larté né gjykatat
e juridiksionit té€ zakonshém shkaktuar nga zbatimi i reformés né drejtési. Gjithashtu, Gjykata ka
pohuar se pavarésisht réndésisé dhe pérfitimeve qé sjellin reformat né sektorin e drejtésisé,
ligivénési ka pér detyré té marré masat dhe té gjejé mjetet e duhura pér ndryshimin e gjendjes
faktike, me qéllim qé ligjet té zbatohen dhe gjykatat e té gjitha niveleve té€ funksionojné normalisht.
Giithsesi, kjo gjendje éshté duke u zgjatur prej disa vitesh, prandaj edhe metodat e identifikuara
nga veté gjykatat dhe Késhilli i Larté Gjyqgésor, né cilésiné e organit kushtetues qé ka pérgjegjésiné
pér té siguruar mbarévajtjen e pushtetit gjyqésor (neni 147, pika 1, i Kushtetutés), tregojné se
mekanizmat e parashikuar nga nenet 399/1-399/12 t¢ KPC-sé i shérbejné njé kohe normale té
veprimtarisé gjyqésore, pra jo situatés sé jashtézakonshme, né piképamje té volumit, qé ndodhet



tashmé sistemi 1 drejtésis€ (shih vendimet nr. 43, daté 4.6.2024; nr. 61, daté 20.11.2023; nr. 2, daté
17.2.2022 t¢ Gjykatés Kushtetnese).

38. Né véshtrim té standardeve té mésipérme, pér té vlerésuar nése né rastin né shqyrtim ka
pasur tejzgjatje t€ paarsyeshme té afatit, pra nése kérkueses i éshté cenuar e drejta kushtetuese pér
proces té rregullt né kété aspekt, Gjykata do té analizojé rrethanat e vecanta té ¢éshtjes konkrete
dhe kriteret e vendosura nga jurisprudenca kushtetuese qé lidhen me: (i) sjelljen e kérkueses; (ii)
kompleksitetin e ¢éshtjes; (iii) sjelljen e autoriteteve; (iv) réndésiné e asaj ¢faré rrezikon kérkuesja
(shib vendimet nr. 43, daté 4.6.2024; nr. 68, daté 7.12.2023; nr. 13, daté 26.5.2022 t¢ Gyykatés Kushtetuese).

39. Né lidhje me gjelljen e kérkueses Gjykata véren se pasi €shté njohur me vendimin nr. 2083,
daté 17.10.2016 t€ Gjykatés sé Apelit Tirané, i cili ka vendosur [énien né fuqi t€ vendimit té gjykatés
sé rrethit qé ka zgjidhur martesén, duke pércaktuar ish-bashkéshortin si kujdestar té fémijés dhe
detyrimin e saj pér t€ paguar detyrimin ushqimor, kérkuesja 1 éshté drejtuar Gjykatés sé Larté me
rekurs mé daté 6.11.2016. Pas regjistrimit té ¢€shtjes né kété gjykaté, né pérputhje me parashikimet
e neneve 399/1 e vijues t&¢ KPC-sé, fillimisht mé daté 2.9.2020 e mé pas mé daté 18.9.2020
kérkuesja i éshté drejtuar késaj gjykate me kérkesé pér konstatimin e shkeljes sé afatit té arsyeshém
né shqyrtimin e rekursit dhe pérshpejtimin e procedurave. Kjo kérkesé éshté rrézuar nga Gjykata
e Larté me vendimin nr. 9/5, daté 26.7.2023, né analizé t€ t€ cilit Gjykata véren se Gjykata e Larté
nuk rezulton té keté konstatuar kohézgjatje té procesit, pér shkak té sjelljes sé kérkueses. Pér
rrjedhojé, Gjykata vleréson se kérkuesja ka vepruar né pérputhje me té drejtat e saj procedurale
dhe nuk rezulton té jeté béré shkak ose té keté shkaktuar vonesa né gjykimin e ¢éshtjes.

40. Pér sa i takon kompleksitetit 1¢ ¢éshtjes n€ jurisprudencén kushtetuese éshté theksuar se ai nuk
mbartet né té njé€jtén ményré né ¢do shkallé té gjykimit, por varet nga faza né té cilén ndodhet
shqyrtimi 1 ¢éshtjes dhe shkalla e gjykimit né té cilén kérkohet konstatimi i kohézgjatjes sé
paarsyeshme. Né kété kuptim, gjykimi né gjykatén e ligjit nuk mund té thuhet se paraqet té njéjtat
elemente kompleksiteti si né shkallét e tjera té gjykimit (shib vendimet nr. 27, daté 11.4.2024; nr. 46,
daté 3.10.2023 t¢ Gyykatés Kushtetuese).

41. Né rastin konkret, Gjykata evidenton se Gjykata e Larté éshté véné né lévizje mé daté
4.1.2017 pér shqyrtimin e rekursit t€ paraqitur nga kérkuesja pér kundérshtimin e vendimeve té
gjykatave té faktit, t€ cilat kané vendosur pranimin e kérkesépadisé sé bashkéshortit té saj pér
zgjidhjen e martesés dhe té pasojave qé rrjedhin nga zgjidhja e saj pér sa 1 pérket fémijés qé ai ka
me kérkuesen. Palé né proces kané qené vetém kérkuesja e ish-bashkéshorti 1 saj dhe ¢éshtja nuk
rezulton té keté qené komplekse ose té keté pasur volum té larté aktesh provuese, ¢cka mund té
ndikonte né kohézgjatjen e arsyeshme té gjykimit. Pér rrjedhojé, Gjykata vleréson se ¢éshtja nuk
paraget rrethana té veganta ose komplekse qé mund té€ justifikojné vonesat né gjykimin e rekursit
prej mé shumé se 6 vjetésh e 8 muajsh.

42. Pér sa 1 pérket selljes s¢ autoriteteve, né vendimin pér pushimin e gjykimit té kérkesés sé
kérkueses pér konstatimin e tejzgjatjes sé gjykimit dhe pérshpejtimin e procedurave, Gjykata e
Larté ka evidentuar géndrimin e gjyqtarit relator se né kété gjykaté ndodhen pér shqyrtim rreth
18.000 ¢éshtje civile, té cilat po shqyrtohen sipas regjistrimit, dhe se po shqyrtohen ¢éshtje té vitit
2013 qé kané kaluar né seancé gjyqésore, ndérkohé qé ka edhe ¢éshtje mé té€ hershme, té viteve
2010, 2011 dhe 2012. Gjykata e Larté ka ¢muar se mosveprimi i saj nuk ka ndodhur pér shkaqe
objektive gé lidhen me vlerésime dhe géndrime abuzive té gjyqtarit relator, i cili éshté ndérruar
disa heré, por si rrjedhojé e situatés aktuale té ngarkesés sé sistemit gjyqésor pér shkak té reformés
né drejtési (shib paragrafét 22-23 t¢ vendimit t¢ Gjykatés sé Larté). Duke mbajtur né konsideraté kété
qgéndrim té Gjykatés sé Larté, faktin se deri né momentin e shqyrtimit té ankimit kushtetues
individual kohézgjatja totale e procedurave nga momenti i paragqitjes sé padisé né gjykatén e rrethit
éshté mbi 13 vjet e 10 muaj, si dhe faktin se ¢éshtja e kérkueses, e kthyer pér rigjykim né Gjykatén
e Apelit té Juridiksionit té Pérgjithshém dhe e regjistruar né kété gjykaté mé daté 31.10.2023, do té
shqyrtohet mé daté 30.9.2024, Gjykata vleréson se sjellja e autoriteteve nuk ka qené né nivelin e
duhur pér sa i pérket eficiencés sé gjykimit.

43. Sé fundmi, né lidhje me réndésiné e asaj ¢faré rrezikon kérkuesia, Gjykata véren se pretendimet
e saj pér zgjidhjen e martesés kané marré pérgjigje me vendimin nr. 1982, daté 2.3.2012, té€ Gjykatés



s¢ Rrethit Gjyqésor Tirané, té 1éné né fuqi pér kété pjesé me vendimin nr. 1570, daté 3.7.2013 té
Gjykatés sé Apelit Tirané, pérmes té cilave éshté vendosur zgjidhja e saj. Pér sa i pérket pjesés sé
rregullimit té pasojave té zgjidhjes sé martesés né lidhje me kujdestariné e fémijés dhe pércaktimit
té detyrimit ushqimor, Gjykata evidenton se Brooklyn Toci rezulton té keté arritur moshén
madhore né janar té vitit 2023, moment ky kur rekursi i kérkueses ishte ende né shqyrtim né
Gjykatén e Larté. Né kéndvéshtrim té pércaktimeve té kreut 11, pika 3.1, shkronja “a”, té vendimit
nr. 78, daté 30.5.2019 té Késhillit té Larté Gjyqésor “Pér kalendarin e shqyrtimit té ¢éshtjeve né
gjykatén e apelit”, i cili, deri né momentin e marrjes nga Gjykata e Larté t€ vendimit nr. 9, daté
3.6.2024 “Pér shqyrtimin me proceduré té pérshpejtuar té disa ¢éshtjeve gjyqésore né Gjykatén e
Larté”, gjente zbatim edhe né rastin e kérkueses dhe sipas té cilit ¢éshtjet qé kishin pér objekt té
drejta té fémijés apo qé kishin ndikim te njé fémijé i mitur kishin pérparési né gjykim, Gjykata
¢mon se ¢éshtja e kérkueses paraqiste pérparési né shqyrtim né drejtim té interesit qé i cenohej asaj
si rrjedhojé e tejzgjatjes sé gjykimit né Gjykatén e Larté.

44. Pér sa mé sipér, duke vlerésuar sé bashku pérfundimet e analizés té secilit prej kritereve té
mésipérme qé jané pércaktuese t€ kohézgjatjes sé arsyeshme té procesit, Gjykata ¢mon se né
rrethanat e rastit konkret vlerésimi 1 kryer nga Gjykata e Larté nuk éshté né pérputhje
me Kushtetutén, pasi shqyrtimi prej saj i ¢éshtjes ka tejkaluar kufirin kohor té arsyeshém né
aspektin kushtetues. Né kéto kushte, Gjykata vleréson se kérkesa e kérkueses pér shfuqizimin si
antikushtetues t€ vendimit nr. 9/5, daté 26.7.2023 té Gjykatés sé Larté duhet t€ pranohet.

45. Po késhtu, Gjykata ¢mon se konstatimi i shkeljes sé kohézgjatjes sé arsyeshme té
procedurave prej saj €shté 1 mjaftueshém pér pérshpejtimin e procedurave nga gjykata qé ka kryer
shkeljen, duke theksuar se né bazé t€ nenit 132 té Kushtetutés vendimet e saj jané pérfundimtare
dhe té detyrueshme pér zbatim. Pér kété arsye, si dhe duke mbajtur né konsideraté rrethanat e
¢éshtjes konkrete, Gjykata ¢gmon se nuk éshté rasti pér té vendosur né dispozitiv afat kohor pér
pérfundimin e shqyrtimit té ¢éshtjes.

46. Duke gené se vendimi nr. 9/5, daté 26.7.2023 i Gjykatés sé Larté duhet té shfuqgizohet pér
shkaget e mésipérme, Gjykata vleréson té mos ndalet né analizén e pretendimeve té kérkueses pér
cenimin e parimit t€ gjykimit nga njé gjykaté e paanshme.

47. Né pérfundim, Gjykata ¢gmon se kérkesa e kérkueses pér konstatimin e shkeljes sé afatit té
arsyeshém té gjykimit té€ ¢éshtjes nga Gjykata e Larté duhet t€ pranohet sipas arsyetimit té
mésipérm té kétij vendimi.

PER KETO ARSYE,

Gjykata Kushtetuese, né mbéshtetje té neneve 131, pika 1, shkronja “f” dhe 134, pika 1,
shkronja “1”, t€ Kushtetutés, si dhe nenit 72 té ligjit nr. 8577, daté 10.2.2000, “Pér organizimin dhe
funksionimin e Gjykatés Kushtetuese té Republikés sé Shqipérisé”, té ndryshuar, njézéri,

VENDOSI:

1. Pranimin e kérkesés.

2. Shfuqizimin e vendimit nr. 9/5, daté 26.7.2023, té Kolegjit Civil té Gjykatés sé Larté.

3. Konstatimin e cenimit té sé drejtés pér gjykim brenda afatit té arsyeshém né Gjykatén e Larté.
Ky vendim éshté pérfundimtar dhe hyn né fuqi ditén e botimit né Fletoren Zyrtare.

Marré, mé 17.9.2024.
Shpallur, mé 16.10.2024.

Kryetare: Holta Zacaj
Anétaré: Fiona Papajorgji, Marsida Xhaferllari, Ilir Toska, Sandér Beci, Sonila Bejtja,
Elsa Toska, Marjana Semini, Genti Ibrahimi



